
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Коми Республикаса удж, уджӧн могмӧдан да социальнӧя доръян министерство йылысь

«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпаслӧн 21 статьяса 2 юкӧнлӧн 12 пункт подув вылын Коми Республикаса Веськӧдлан котыр шуис: 
1. Вынсьӧдны Коми Республикаса удж, уджӧн могмӧдан да социальнӧя доръян министерство йылысь положение 1 №-а содтӧд серти.
2. Пыртны Коми Республикаса Веськӧдлан котырлӧн ӧткымын помшуӧмӧ вежсьӧмъяс 2 №-а содтӧдын индӧм лыддьӧг серти.
3. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 3 №-а содтӧд серти.
4. Тайӧ шуӧм вынсялӧ 2016 вося тӧвшӧр тӧлысь 1 лунсянь.

Коми Республикалӧн
Веськӧдлан котырса Веськӧдлысь                                                      В. Тукмаков

Сыктывкар
2015 вося ӧшым тӧлысь 11 лун
519 №

ВЫНСЬӦДӦМА
Коми Республикаса Веськӧдлан котырлӧн
2015 во ӧшым тӧлысь 11 лунся 519 №-а шуӧмӧн
(1 №-а содтӧд)

Коми Республикаса удж, уджӧн могмӧдан да социальнӧя доръян министерство йылысь
ПОЛОЖЕНИЕ

І. Панас

1. Коми Республикаса удж, уджӧн могмӧдан да социальнӧя доръян министерство (Коми Республикаса минтруд) (водзӧ – Министерство) лоӧ Коми Республикаса олӧмӧ пӧртысь власьт органӧн, коді лӧсьӧдӧ да збыльмӧдӧ канму политика, ладмӧдӧ нормативнӧй инӧда удж уджалан йитӧдъяс да социальнӧй уджъёртасян, удж видзан, уджалан условиеяс серти канму экспертиза нуӧдан, олысьясӧс уджӧн могмӧдӧмын отсӧг сетан, социальнӧй боксянь могмӧдан, олысьясӧс социальнӧя доръян, бурвӧчан уджлы канмусянь отсӧг сетан, социальнӧя дорйӧмын канму услугаяс сетӧмсӧ котыртан юкӧнын (сфераын), сы лыдын котыртӧ Коми Республикаын олысьяслы Россия Федерацияса оланпастэчасӧн да Коми Республикаса оланпастэчасӧн урчитӧм социальнӧй гарантияяс сетӧмсӧ, олысьясӧс социальнӧя могмӧдӧмсӧ, сетӧ олысьясӧс социальнӧя доръян юкӧнын (сфераын) канму услугаяс, нуӧдӧ удж условиеяс, уджалан йитӧдъяс да социальнӧя уджъёртасьӧм серти канму экспертиза, лоӧ Коми Республикаса олӧмӧ пӧртысь власьт уполномочитӧм органӧн, коді збыльмӧдӧ уджмогъяс тӧрасян да тӧждысян юкӧнын, кытчӧ пырӧ тӧралысьяслӧн да тӧждысьысьяслӧн, а сідзжӧ организацияяслӧн удж бӧрся дӧзьӧр, кӧні видзӧны кывкутны вермытӧм либӧ мыйтакӧ кывкутны вермытӧм гражданаӧс, лоӧ Коми Республикаса олӧмӧ пӧртысь власьт уполномочитӧм органӧн социальнӧя могмӧдан юкӧнын дінмуса канму контроль (дӧзьӧр) збыльмӧдӧм вылӧ гражданаӧс социальнӧя могмӧдӧмын нуждайтчысьясӧн шуӧм серти, социальнӧй услугаяс сетан быдӧнлы торъя уджтас лӧсьӧдӧм серти, лоӧ Коми Республикаса олӧмӧ пӧртысь власьт уполномочитӧм органӧн, коді Коми Республика мутасын дӧзьӧритӧ да видзӧдӧ урчитӧм квота серти вермытӧмъясӧс удж вылӧ босьтӧм бӧрся, мый серти эм инӧд нуӧдны прӧверкаяс, сетны быть збыльмӧдӧм вылӧ тшӧктӧмъяс да лӧсьӧдны сёрнигижӧдъяс, вермытӧмъясӧс уджтӧмалысьясӧн пасйӧм бӧрся, олысьясӧс уджӧн могмӧдӧмын отсӧг сетан юкӧнын канму гарантияяс збыльмӧдӧм бӧрся, сэтшӧм канму гарантияясысь кындзи, кутшӧмъясӧс урчитӧма «Россия Федерацияын олысьясӧс уджӧн могмӧдӧм йылысь» Россия Федерацияса Оланпаслӧн 7 статьяса 3 пунктлӧн 11 пунктув серти, а сідзжӧ лоӧ Коми Республикаса олӧмӧ пӧртысь власьт уполномочитӧм органӧн, коді ладмӧдӧ тайӧ юкӧнъясын (сфераясын) Коми Республикаса олӧмӧ пӧртысь власьт мукӧд органлысь уджсӧ.
2. Аслас уджын Министерство кутчысьӧ Россия Федерацияса Оланподулӧ, федеральнӧй оланподув оланпасъясӧ, федеральнӧй оланпасъясӧ, Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ, Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.
3. Министерство збыльмӧдӧ ассьыс уджсӧ кыдзи веськыда, сідзи и олӧмӧ пӧртысь власьт федеральнӧй органъяскӧд, Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд ӧтвылысь сылӧн компетенцияӧ пырысь юалӧмъяс серти.
4. Министерстволӧн эмӧсь мутас органъяс, кодъяс лоӧны юридическӧй кывкутысьясӧн, компетенция серти збыльмӧдӧны Министерстволысь канму уджъяссӧ тӧрасян да тӧждысян юкӧнын, сы лыдын тӧралысьяслӧн да тӧждысьысьяслӧн, а сідзжӧ организацияяслӧн удж бӧрся нуӧдӧны дӧзьӧр, кӧні видзӧны кывкутны вермытӧм либӧ мыйтакӧ кывкутны вермытӧм гражданаӧс, тайӧ Положение дорӧ содтӧд серти (водзӧ – мутас органъяс).
5. Министерство збыльмӧдӧ учредитысьлысь уджъяс да уджмогъяс Коми Республикаса Веськӧдлан котырӧн урчитӧм Коми Республикаса канму учреждениеяс серти (водзӧ - Коми Республикаса канму учреждениеяс).
6. Министерство да сылысь мутас органъяс видзӧм вылӧ рӧскод могмӧдсьӧ сьӧмӧн Коми Республикаса республиканскӧй сьӧмкудйысь сьӧм тшӧт весьтӧ, а сідзжӧ олысьясӧс уджӧн могмӧдан юкӧнын Россия Федерацияса сетӧм уджмогъяс збыльмӧдӧм вылӧ федеральнӧй сьӧмкудйысь воысь субвенцияяс тшӧт весьтӧ.
7. Министерство лоӧ юридическӧй кывкутысьӧн, сылӧн эм Коми Республикалӧн канпаса печать да комиӧн да рочӧн ас ним, урчитӧм образеца мукӧд печать, штамп да бланок, Россия Федерацияса оланпастэчас серти восьтӧм тшӧтъяс.
8. Министерство лоӧ Коми Республикаса удж да йӧзӧс социальнӧя доръян министерстволысь да Коми Республикаса йӧзӧс уджӧн могмӧдӧмӧн веськӧдланінлысь инӧд босьтысьӧн.
9. Министерстволӧн меститчанін (юридическӧй инпас): Сыктывкар, Интернациональнӧй ул., 174 к.

II. Министерстволӧн шӧр могъяс

10. Министерстволӧн шӧр могъясӧн лоӧны:
1) удж юкӧнын социальнӧй уджъёртасьӧм сӧвмӧдӧм;
2) удж видзан юкӧнын канму политикалысь шӧр туйвизьяс збыльмӧдӧм;
3) республикалӧн удж рынокын зумыд да веськӧдлыны позяна серпас видзӧм;
4) удж корсьысь гражданаӧс уджӧн могмӧдӧмын отсӧг сетӧм;
5) удж корсян кадколастӧ да кадысь водзджык пенсия вылӧ петӧм дырйи уджтӧмалысь гражданалы социальнӧй отсӧг сетӧм;
6) уджалан вынъяслысь бурлунсӧ кыпӧдӧм, кодъяс вӧзйӧны ассьыныс услугаяссӧ удж рынокын;
7) уджтӧм гражданаӧс уджӧ ышӧдӧм;
8) Коми Республикаын олысьясӧс социальнӧя доръян системалысь удж могмӧдӧм;
9) Коми Республикаса социальнӧя дорйӧмын уна сикас мытшӧдъяс бырӧдӧм серти канму политика збыльмӧдӧм;
10) Коми Республикаын олысьяслы социальнӧй гарантияяс сетӧмсӧ котыртӧм, кутшӧмъясӧс урчитӧма Россия Федерацияса оланпастэчасӧн да Коми Республикаса оланпастэчасӧн;
11) олӧма гражданалы да вермытӧмъяслы, пикӧ воӧм гражданалы, сы лыдын бать-мамтӧм челядьлы, дӧзьӧртӧм челядьлы, бать-мам дӧзьӧртӧг кольӧм челядьлы, уджвывса ветеранъяслы, 1941-1945 воясса Айму вӧсна Ыджыд тыш кадколастӧ тылын уджавлысь йӧзлы, челядя семьяяслы (сы лыдын уна челядя семьяяслы), политическӧй репрессияяс улӧ веськавлӧм йӧзлы социальнӧй отсӧгӧн могмӧдӧм, а сідзжӧ гӧля олысь гражданалы канмусянь социальнӧй отсӧг сетӧм, мукӧд категория гражданалы социальнӧй отсӧг мераяс сетӧм Коми Республикаса оланпастэчас да Россия Федерацияса оланпастэчас серти Россия Федерация субъектъяслӧн канму власьт органъяслы федеральнӧй оланпасъясӧн урчитӧм социальнӧя доръян мераяс збыльмӧдӧм серти Россия Федерацияӧн сетӧм уджмогъяс юкӧнын;
12) Коми Республикаын олысьясӧс социальнӧя могмӧдӧм котыртӧм;
13) Коми Республика мутасын тӧралан да тӧждысян юкӧнын удж котыртӧм;
14) суйӧр сайын ас йӧзлы компетенция серти отсӧг сетӧм сэтшӧм удж юкӧнъясын, кутшӧмъясӧс урчитӧма тайӧ Положениелӧн 1 пунктӧн «Суйӧр сайын ас йӧзлы Россия Федерацияса канму политика йылысь» Федеральнӧй оланпас серти.

III. Канму уджъяс

11. Тайӧ Положениелӧн II юкӧнын индӧм могъяс збыльмӧдӧм вылӧ Министерство вӧчӧ татшӧм канму уджъяс:
11.1. Удж йитӧдъяс да социальнӧй уджъёртасян юкӧнын:
1) дасьтӧ да мӧдӧдӧ Коми Республикаын меставывса асвеськӧдлан органъясӧ, Коми Республикаса канму власьт органъясӧ, Коми Республикаса канму органъясӧ удж кузя оланпастэчасӧн вӧдитчӧм серти юӧр, гӧгӧрвоӧдӧмъяс;
2) Коми Республикаса Веськӧдлан котыр, Коми Республикаса профсоюзъяс федерация да Коми Республикаса промышленникъяслӧн, предпринимательяслӧн да уджӧн могмӧдысьяслӧн котыр костын Социально-экономическӧй юалӧмъяс серти дінму артмӧдчӧм дасьтӧм, кырымалӧм либӧ вежӧм серти уджалан группаӧ пырысьяслысь вӧзйӧмъяс учётӧ босьтӧмӧн лӧсьӧдӧ да сетӧ Коми Республикаса Веськӧдлан котырӧ тайӧ Дінму артмӧдчӧмлысь бала;
3) Коми Республикаса олӧмӧ пӧртысь власьт органъяслысь вӧзйӧмъяс тӧд вылӧ босьтӧмӧн лӧсьӧдӧ да сетӧ Коми Республикаса Веськӧдлан котырӧ Коми Республикаса Веськӧдлан котыр, Коми Республикаса профсоюзъяслӧн котыр да Коми Республикаса промышленникъяслӧн, предпринимательяслӧн да уджӧн могмӧдысьяслӧн котыр костын Социально-экономическӧй юалӧмъяс кузя Дінму артмӧдчӧм збыльмӧдӧм серти Коми Республикаса Веськӧдлан котырлӧн мероприятие планлысь бала;
4) Коми Республикаса Веськӧдлан котыр, Коми Республикаса профсоюзъяслӧн котыр да Коми Республикаса промышленникъяслӧн, предпринимательяслӧн да уджӧн могмӧдысьяслӧн котыр костын Социально-экономическӧй юалӧмъяс серти дінму артмӧдчӧмын участвуйтысьясӧн босьтӧм кывкутана могъяс збыльмӧдӧм йылысь юӧръяс подув вылын дасьтӧ да сетӧ Коми Республикаса Веськӧдлан котырӧ нуӧдӧм мероприятиеяс йылысь отчёт;
5) котыртан-техническӧй боксянь могмӧдӧ Социальнӧй да удж йитӧдъяс ладмӧдӧм кузя куимладорсянь республиканскӧй комиссиялысь удж;
6) дасьтӧ да сетӧ Коми Республикаын меставывса асвеськӧдлан органъясӧ Коми Республикаын муниципальнӧй юкӧнъяс мутасъясын социальнӧй уджъёртасьӧм сӧвмӧдан мераяс лӧсьӧдан да збыльмӧдан юкӧнын юӧртан-методика материалъяс;
7) нуӧдӧ удж йитӧдъяс да социальнӧй уджъёртасьӧм юалӧмъяс серти семинаръяс;
8) нуӧдӧ:
а) Коми Республика мутасын организацияяслӧн коллективнӧй сёрнитчӧмъяс серти конкурс;
б) «Вылыс социальнӧй окталун котыртӧм» конкурс;
9) збыльмӧдан да водзӧ вылӧ индӧм мероприятиеяс йылысь социальнӧй уджъёртасьӧмӧ пырысьяслӧн материалъяс подув вылын, а сідзжӧ ас вылӧ босьтӧм могъяс збыльмӧдӧм йылысь кырымалӧм дінму да мутас артмӧдчӧмъяс подув вылын, а сідзжӧ отраслевӧй (отраслькостса) артмӧдчӧмъяс подув вылын, кутшӧмъясӧс кырымалӧма социальнӧй уджъёртасьӧмлӧн дінму да мутас тшупӧдъясын, да коллективнӧй сёрнитчӧмъяс подув вылын дасьтӧ да сетӧ Коми Республикаса Веськӧдлан котырӧ, социальнӧй уджъёртъяслы, Россия Федерацияса удж да йӧзӧс социальнӧя доръян министерствоӧ юӧртан-аналитика материалъяс Коми Республикаын социальнӧй уджъёртасьӧм сӧвмӧдӧм йылысь, сы лыдын артмӧдчӧмъяс да коллективнӧй сёрнитчӧмъяс кырымалысьясӧн налӧн положениеясӧ кутчысьӧм йылысь;
10) мӧдӧдӧ ассьыс петкӧдлысьяссӧ Коми Республика мутасын социальнӧй уджалан йитӧдъяс ладмӧдысь дінму, отраслевӧй (отраслькостса) артмӧдчӧмъяс дасьтӧм, кырымалӧм либӧ вежӧм кузя коллективнӧй сёрнияс нуӧдӧм серти комиссияясын участвуйтӧм могысь;
11) нуӧдӧ дінмуса да мутас артмӧдчӧмъяслысь, а сідзжӧ отраслевӧй (отраслькостса) артмӧдчӧмъяслысь, кутшӧмъясӧс кырымалӧма социальнӧй уджъёртасян дінму да мутас тшупӧдъясын, да Коми Республика мутасын уджалысь организацияяслӧн коллективнӧй сёрнитчӧмъяслысь реестр.
11.2. Удж видзан юкӧнын:
1) дасьтӧ да ыстӧ Коми Республикаын меставывса асвеськӧдлан органъясӧ, Коми Республикаса канму власьт органъясӧ, уджалан условиеяс могмӧдан да удж видзан, удж вылын доймалӧмысь да удж вӧсна висьӧмъясысь видзчысян юалӧмъяс серти Коми Республикаса канму органъясӧ юӧр;
2) котыртӧ Коми Республика мутасын удж видзан юкӧнын канму политика збыльмӧдан мероприятиеяс;
3) лӧсьӧдӧ уджалан условиеяс да удж видзӧм бурмӧдан дінму уджтаслысь бала;
4) дасьтӧ да сетӧ Коми Республикаса Веськӧдлан котырӧ Коми Республикаын уджалан условиеяс да удж видзӧм йылысь да найӧс бурмӧдан мераяс йылысь докладъяс;
5) ладмӧдӧ Коми Республика мутасын уджалысьяслысь, сы лыдын организацияясса юрнуӧдысьяслысь, а сідзжӧ уджӧн могмӧдысьяслысь – асшӧр уджалысьяслысь удж видзӧм кузя велӧдчӧм, удж видзан корӧмъяс йылысь налысь тӧдӧмлунъяс прӧверитӧм серти, удж вылын доймӧмаяслы медводдза отсӧг сетӧм кузя велӧдчӧм нуӧдӧм серти;
6) мӧдӧдӧ ассьыс петкӧдлысьяссӧ удж вылын (сы лыдын чукӧра)  лоӧм лёктор туялӧмын, мый понда ӧти либӧ некымын доймӧм морт сьӧкыда торкисны дзоньвидзалунсӧ, либӧ кувсьӧмӧдз лоӧмтор (сы лыдын чукӧра) туялӧмын участвуйтӧм могысь;
7) котыртӧ Коми Республика мутасын уджалысь организацияясын уджалан условиеяс да удж видзан медбур тшупӧд серти быдвося республиканскӧй смотр-конкурс;
8) нуӧдӧ ёрд органъяслӧн кывкӧртӧдъяс подув вылын, олӧмӧ пӧртысь власьт органъяслӧн, уджӧн могмӧдысьяслӧн, уджӧн могмӧдысь ӧтувъяслӧн, уджалысьяслӧн, профессиональнӧй котыръяслӧн, налӧн ӧтувъяслӧн, бӧръян органъясысь, Россия Федерацияса социальнӧя страхуйтан фондса органъясысь уджалысьясӧн мукӧд уполномочитӧм йӧзлӧн шыӧдчӧмъяс подув вылын уджалан условиеяс серти канму экспертиза;
9) нуӧдӧ уджалан условиеяс кузя канму экспертиза бӧртасъяс серти экспертнӧй кывкӧртӧдъяслысь реестр;
10) чукӧртӧ да видлалӧ Коми Республика мутасын уджӧн могмӧдысьяслӧн уджалан условиеяс да удж видзӧм йылысь юӧръяс;
11) дасьтӧ да сетӧ Коми Республикаса олӧмӧ пӧртысь власьт органъяслы да Коми Республикаын меставывса асвеськӧдлан органъяслы уджалан условиеяс торйӧн донъялан юалӧмъяс серти юӧртан-методика материалъяс;
12) уджӧн могмӧдысьяслӧн либӧ медико-социальнӧй экспертиза учреждениеяслӧн корӧм серти дасьтӧ доймӧмаяслӧн уджын аслыспӧлӧслун да условиеяс йылысь, кутшӧмъяс вӧлісны уджын лоӧм лёктор водзын либӧ удж вӧсна висьмӧм водзын, кывкӧртӧдъяс;
13) оланпастэчас серти урчитӧ уджалан условиеяс торйӧн донъялӧм серти экспертиза нуӧдӧмысь мынтысян мында.
11.3. Олысьясӧс уджӧн могмӧдан юкӧнын:
1) Коми Республика мутасын дӧзьӧритӧ да видзӧдӧ:
а) урчитӧм квота серти вермытӧмъясӧс удж вылӧ босьтӧм бӧрся прӧверкаяс нуӧдан, збыльмӧдны быть колана тшӧктӧмъяс сетан да сёрнигижӧдъяс лӧсьӧдан инӧдӧн;
б) вермытӧмъясӧс уджтӧмалысьясӧн пасйӧм бӧрся;
в) олысьясӧс уджӧн могмӧдан юкӧнын канму гарантияяс могмӧдӧм бӧрся, «Россия Федерацияын олысьясӧс уджӧн могмӧдӧм» Россия Федерацияса Оланпаслӧн 7 статьяса 3 пунктлӧн 11 пунктулӧн урчитӧм канму гарантияясысь кындзи;
2) котыртӧ Коми Республикаса канму учреждениеясӧн сэтшӧм канму услугаяс сетӧм, кыдзи:
а) гражданалы колана удж корсьӧмын, а уджӧн могмӧдысьяслы – колана уджалысьясӧс бӧрйӧмын отсӧг сетан мероприятиеяс нуӧдӧм;
б) Коми Республикаын удж рынокын серпас йылысь юӧртӧм;
в) вакансияяс да велӧдчан уджалан местаяс серти ярмангаяс котыртӧм;
г) удж (уджсикас) юкӧн бӧрйӧм, уджӧ пырӧм, уджсикасӧ велӧдчӧм да уджсикасын содтӧд тӧдӧмлун босьтӧм могысь гражданаӧс уджсикасын туйдан удж котыртӧм;
д) уджтӧмалысь гражданалы психологическӧй отсӧг сетӧм;
е) уджтӧмалысь гражданаӧс уджсикасӧ велӧдчӧм вылӧ да уджсикасын содтӧд тӧдӧмлун босьтӧм вылӧ мӧдӧдӧм, сы лыдын мӧд местаын велӧдчӧм вылӧ;
ж) урчитӧм пӧрадок серти уджтӧмалысьясӧн шуӧм гражданалы социальнӧй мынтӧмъяс мынтӧм;
з) гражданалы, кодъясӧс пасйӧма уджӧн могмӧдан органъясын колана удж корсьӧм могысь, да уджтӧмалысь гражданалы мынтана ӧтйӧза уджъяс котыртӧм;
и) велӧдчӧмысь прӧст кадӧ 14 арӧссянь 18 арӧсӧдз тыр арлыдтӧм гражданаӧс, уджтӧмалысь гражданаӧс, кодъяслы сьӧкыд аддзыны уджсӧ, 18 арӧссянь 20 арӧсӧдз уджтӧмалысь гражданаӧс, кодъяслӧн эм шӧр тшупӧда уджсикасын тӧдӧмлунъяс да кодъяс корсьӧны уджсӧ медводдзаысь, недыр кежлӧ уджӧн могмӧдӧм;
к) удж рынокын уджтӧмалысь гражданаӧс социальнӧя адаптируйтӧм;
л) уджтӧмалысь гражданалы асьнысӧ уджӧн могмӧдны отсӧг сетӧм, сы лыдын гражданалы, кодъясӧс урчитӧм пӧрадок серти шуӧма уджтӧмалысьясӧн, да гражданалы, кодъясӧс урчитӧм пӧрадок серти шуӧма уджтӧмалысьясӧн, кодъяс велӧдчисны уджсикасӧ либӧ босьтісны уджсикасын содтӧд тӧдӧмлун уджӧн могмӧдан службаса органъясӧн мӧдӧдӧм серти, юридическӧй кывкутысьӧн, асшӧр уджалысьӧн либӧ крестьяна (фермер) овмӧс нуӧдысьӧн найӧс канмусянь пасйӧм дырйи ӧтчыдысь сьӧмӧн отсӧг сетӧм, а сідзжӧ канмусянь лӧсялана ногӧн пасйӧм могысь документъяс дасьтӧм вылӧ ӧтчыдысь сьӧмӧн отсӧг сетӧм;
м) Коми Республикаса канму учреждениеясӧн мӧдӧдӧм серти уджавны пырӧм могысь уджтӧмалысь гражданалы мӧдлаӧ мунны да уджтӧмалысь гражданалы да налӧн семьяӧ пырысьяслы мӧдлаӧ овмӧдчыны отсӧг сетӧм;
н) суйӧрсайса уджалысьясӧс кыскӧм да найӧс уджӧдӧм йылысь кывкӧртӧдъяс сетӧм Россия Федерацияын суйӧрсайса гражданалӧн инӧда оланног йылысь оланпастэчас серти; 
[bookmark: __DdeLink__1643_649473568]3) котыртӧ удж Коми Республикаса канму учреждениеясӧн колана удж корсьӧмын отсӧг сетӧм могысь гражданаӧс, а сідзжӧ уджтӧмалысь гражданаӧс пасйӧмын;
4) котыртӧ удж Коми Республикаса канму учреждениеясӧн уджтӧмалысь гражданалы уджсикас туйвизьяс индӧм серти торъя мероприятиеяс нуӧдӧмын (воддза уджсикас серти, велӧдчан тшупӧд серти, мужичӧй либӧ нывбаба серти, арлыд серти да мукӧд социально-демографическӧй аслыспӧлӧслун серти уджтӧмалысь гражданаӧс группаяс вылӧ юклӧм, медым сетны налы удж корсьӧмын бурджык отсӧг удж рынокын артмӧм серпас тӧд вылӧ босьтӧмӧн);
5) урчитӧ уджтӧмалысь гражданалы уджсикасӧ велӧдчӧм могысь да уджсикасын содтӧд тӧдӧмлун босьтӧм могысь медколана уджсикасъяслысь (специальносьтъяслысь) лыддьӧг;
6) котыртӧ аньяслы кага видзан отпуск дырйи сылы куим арӧс тыртӧдз уджсикасӧ велӧдӧм да уджсикасын содтӧд тӧдӧмлун сетӧм;
7) нуӧдӧ канму учреждениеяс серти прӧверка, сетӧ вермытӧмъясӧс уджтӧмалысьясӧн пасйӧм дырйи, олысьясӧс уджӧн могмӧдан юкӧнын канму гарантияяс сетӧм дырйи олысьясӧс уджӧн могмӧдӧм йылысь оланпастэчас торкӧмъяс бырӧдӧм серти быть збыльмӧдан тшӧктӧмъяс, кыскӧ мыжа йӧзӧс кывкутӧмӧ Россия Федерацияса оланпастэчас серти;
8) канму учреждениеясын прӧверка нуӧдан кывкӧртӧдъяс серти дасьтӧ актъяс олысьясӧс уджӧн могмӧдӧм йылысь оланпастэчас торкӧмъяслысь лоӧмторъяс да помкаяс бырӧдан да гражданалысь торкӧм инӧдъяс бӧр сетан мераяс примитны индӧмӧн;
9) олысьясӧс уджӧн могмӧдӧм йылысь оланпастэчас торкан помкаяс видлалан, олысьясӧс уджӧн могмӧдӧм йылысь оланпастэчасӧн вӧдитчан практика ӧтувтан кывкӧртӧдъяс серти дасьтӧ да ыстӧ олӧмӧ пӧртысь власьт федеральнӧй органӧ, коді олысьясӧс уджӧн могмӧдӧмын да уджтӧмалӧмын збыльмӧдӧ канму политика да ладмӧдӧ нормативнӧй-инӧда удж, Коми Республикаса Веськӧдлан котырӧ олысьясӧс уджӧн могмӧдӧм йылысь оланпастэчас бурмӧдӧм серти вӧзйӧмъяс;
10) лӧсьӧдӧ да збыльмӧдӧ олысьясӧс уджӧн бурджыка могмӧдан мераяс, олысьясӧс уджӧн могмӧдӧмын отсӧг сетан юкӧнын содтӧд мероприятиеяс;
11) нуӧдӧ Коми Республикаса удж рынок серти мониторинг да лӧсьӧдӧ водзвыв донъялӧм;
12) лӧсьӧдӧ да збыльмӧдӧ уджтасъяс, кытчӧ пырӧны олысьясӧс уджӧн могмӧдӧмын отсӧг сетӧм серти мероприятиеяс, сы лыдын удж воштыны вермысь гражданаӧс, а сідзжӧ гражданаӧс, кодъяслы ёна колӧ социальнӧй отсӧг да кодъяс оз вермыны аддзыны удж, уджӧн могмӧдӧмын отсӧг сетан уджтасъяс;
13) урчитӧ инвестиция проектъяс бӧръян пӧрадок да муртӧсъяс, кутшӧмъясӧс колӧ пыртны удж ресурсъяслысь мобильносьт кыпӧдан дінму уджтасӧ;
14) лӧсьӧдӧ да збыльмӧдӧ удж ресурсъяслысь мобильносьт кыпӧдан дінму уджтасъяс, кутшӧмъяс серти колӧ лӧсьӧдны Россия Федерацияса субъектъясысь, кутшӧмъясӧс абу пыртӧма Россия Федерацияса Веськӧдлан котырӧн вынсьӧдӧм лыддьӧгӧ, удж ресурсъяс кыскан условиеяс;
15) урчитӧ «Россия Федерацияын олысьясӧс уджӧн могмӧдӧм йылысь» Россия Федерацияса Оланпасӧн урчиттӧм мукӧд условие, сы лыдын удж вылӧ босьтӧм гражданинӧс да сылӧн семьяӧ пырысьясӧс выльлаын овмӧдчӧмкӧд йитчӧм, медым пыртны удж ресурсъяслысь мобильносьт кыпӧдан дінму уджтасын участвуйтӧм йылысь артмӧдчӧмъясӧ, кутшӧмъясӧс кырымалӧны уджӧн могмӧдысьяскӧд (водзӧ - артмӧдчӧм);
16) урчитӧ удж ресурсъяс кыскӧм вылӧ сертификат (водзӧ - сертификат) бергӧдан пӧрадок, кутшӧмӧс сетӧны уджӧн могмӧдысьлы «Россия Федерацияын олысьясӧс уджӧн могмӧдӧм йылысь» Россия Федерацияса оланпасӧн урчитӧм случайясын;
17) урчитӧ уджӧн могмӧдысьясӧс бӧръян пӧрадок да муртӧсъяс, кодъяслӧн эм инӧд босьтны сертификат, уджӧн могмӧдысьяслы сьӧма отсӧг сетан пӧрадок, мый урчитӧма сертификатӧн;
18) видзӧдӧ сы бӧрся, кыдзи уджӧн могмӧдысьяс кутчысьӧны сертификатӧн да артмӧдчӧмӧн урчитӧм сьӧма отсӧг сетан условиеясӧ, сы лыдын сьӧмкудйӧ пырттӧм канму фондъясӧ страхӧвӧй взносъяс мынтӧм йылысь юӧръяс видлалӧм пыр;
19) лӧсьӧдӧ Коми Республика мутасын олысьясӧс уджӧн могмӧдан юкӧнын канму услугаяс босьтысьяслӧн регистръяслысь ӧтувъя сегмент;
20) лӧсьӧдӧ да сетӧ Коми Республикаса экономика министерствоӧ Коми Республикаса удж ресурсъяслысь баланс серти прогноз;
21) урчитӧ Министерствоса чина йӧзлысь лыддьӧг, кодъяслӧн эм инӧд лӧсьӧдны административнӧй инӧд торкалӧмъяс йылысь сёрнигижӧдъяс, кутшӧмъясӧс лӧсьӧдӧмыс федеральнӧй оланпастэчас серти пырӧ Россия Федерацияса субъектъясын олӧмӧ пӧртысь власьт органъяслӧн уджмогъясӧ, кодъяс збыльмӧдӧны Россия Федерацияса уджмогъяссӧ олысьясӧс уджӧн могмӧдан юкӧнын;
22) лӧсьӧдӧ олысьясӧс уджӧн могмӧдан юкӧнын административнӧй инӧд торкалӧмъяс йылысь сёрнигижӧдъяс;
23) сетӧ Россия Федерацияса Веськӧдлан котырӧн уполномочитӧм олӧмӧ пӧртысь власьт федеральнӧй органӧ:
а) субвенцияяс видзӧм йылысь, олысьясӧс уджӧн могмӧдӧмлы отсӧг сетан юкӧнын мога петкӧдласъяс збыльмӧдӧм йылысь да урчитӧм пӧрадок серти уджтӧмалысьясӧн шуӧм гражданалы социальнӧй мынтӧмъяс сетӧм йылысь урчитӧм форма серти отчёт;
б) олысьясӧс уджӧн могмӧдан юкӧнын Россия Федерацияса сетӧм уджмог збыльмӧдан юкӧнын Коми Республикаса нормативнӧй инӧда актъяслысь экземпляръяс;
в) тӧдмӧгъяс (сы лыдын мыччӧд базаысь), кутшӧмъяс колӧны олысьясӧс уджӧн могмӧдан юкӧнын канму услугаяс босьтысьяслысь регистръяс лӧсьӧдӧм вылӧ;
[bookmark: __DdeLink__1705_2146546153]г) олысьясӧс уджӧн могмӧдан юкӧнын мукӧд юӧр, кутшӧмӧс урчитӧма Россия Федерацияса Веськӧдлан котырӧн уполномочитӧм олӧмӧ пӧртысь власьт федеральнӧй органлӧн нормативнӧй инӧда актъясын;
24) сетӧ торйӧн уполномочитӧм олӧмӧ пӧртысь власьт федеральнӧй органӧ альтернативнӧй гражданскӧй служба котыртан юалӧмъяс серти юӧр;
25) урчитӧ суйӧрсайса уджалысьясӧс кыскӧмын коланлун, донъялӧ суйӧрсайса уджалан вынъясӧн вӧдитчан окталунсӧ, Коми Республикаса социально-экономическӧй сӧвмӧмӧ суйӧрсайса уджалысьяслысь пайсӧ;
26) сетӧ Россия Федерацияса удж да социальнӧя доръян министерствоӧ урчитӧм формаяс серти суйӧрсайса уджалысьясӧс кыскӧмын коланлун йылысь юӧр, сы лыдын суйӧрсайса уджалысьясӧс унджык (этшаджык) кыскӧм йылысь, а сідзжӧ суйӧрсайса уджалысьясӧс Коми Республикалы коланлун вылӧ кыскӧмын подувъяс.
11.4. Олысьясӧс социальнӧя доръян да социальнӧя могмӧдан юкӧнын:
1) збыльмӧдӧ дінмуын канму контроль (дӧзьӧр) социальнӧя могмӧдан юкӧнын;
2) Коми Республикаса колана министерствоясӧс да олӧмӧ пӧртысь власьт мукӧд органӧс, Коми Республикаын меставывса асвеськӧдлан органъясӧс да ӧтйӧза организацияясӧс кыскӧмӧн лӧсьӧдӧ уджтас балаяс олысьясӧс социальнӧя доръян юкӧнын да сетӧ найӧс Коми Республикаса Веськӧдлан котырӧ;
3) лӧсьӧдӧ дженьыд кадколаст, шӧр кадколаст да дыр кадколаст вылӧ Коми Республикаӧс социально-экономическӧя сӧвмӧдан прогнозлысь петкӧдласъяс да сетӧ найӧс Коми Республикаса экономика сӧвмӧдан министерствоӧ;
4) Коми Республикаын олысьяслӧн социальнӧй олӧм серти нуӧдӧм анализ подув вылын дасьтӧ аналитика да юӧртан материалъяс, а сідзжӧ вӧзйӧмъяс Коми Республикаса Юралысьлы, Коми Республикаса Веськӧдлан котырлы социальнӧя доръян юкӧнын оланпастэчас бурмӧдӧм серти;
5) лӧсьӧдӧ вӧзйӧмъяс Коми Республикаса Юралысьлы, Коми Республикаса Веськӧдлан котырлы Коми Республикаын олысьясӧс социальнӧя доръян органъяслысь, учреждениеяслысь да олысьясӧс социальнӧя могмӧдан организацияяслысь система лӧсьӧдӧм да уджӧдӧм серти;
6) котыртӧ удж, медым лӧсьӧдны да пыртны олысьясӧс социальнӧя доръян юкӧнын Коми Республикаса канму учреждениеясӧн олысьясӧс социальнӧя доръян юкӧнын инновация технологияяс;
7) лӧсьӧдӧ Коми Республикаса канму учреждениеяслы гӧгӧрвоӧдӧмъяс, методика вӧзйӧмъяс сы серти:
а) кыдзи вӧдитчыны Коми Республика мутасын олысьясӧс социальнӧя доръян да социальнӧя могмӧдан юкӧнын Коми Республикаса нормативнӧй инӧда актъясӧн;
б) кыдзи Коми Республикаса оланпастэчасӧн урчитӧм сьӧма мынтӧмъяс, сьӧма отсӧгъяс, компенсацияяс, а сідзжӧ содтӧд сьӧм мынтӧмъяс индыны, выльысь артавны, мынтыны да вайны;
8) лӧсьӧдӧ да вынсьӧдӧ социальнӧя могмӧдан юкӧнын методикаяс да технологияяс;
9) нуӧдӧ мероприятиеяс збыльмӧдӧм серти удж, кутшӧмъясӧс веськӧдӧма Коми Республикаын демография тшупӧдсӧ кыпӧдӧм вылӧ;
10) вынсьӧдӧ Министерстволӧн веськӧдлӧм улӧ пырысь социальнӧя могмӧдан организацияясын сёян-юанӧн вердан нормаяс (водзӧ – Коми Республикаса социальнӧя могмӧдан организацияяс);
11) дон босьттӧг тӧдмӧдӧ социальнӧй услуга сетысьяс йылысь юӧрӧн, наӧн сетан социальнӧй услугаясӧн, социальнӧй услуга сикасъясӧн, найӧс сетан кадколастъясӧн, пӧрадокӧн да условиеясӧн, тайӧ услугаяс вылӧ тарифъясӧн, сы лыдын йӧзӧс юӧртан средствояс пыр, «Ӧтуввез» юӧртан-телекоммуникация везйын официальнӧй сайтъясын юӧр меститӧмӧн;
12) лӧсьӧдӧ условиеяс, медым нуӧдны Коми Республикаын социальнӧя могмӧдан организацияясӧн услугаяс сетан ногтуй асшӧрысь донъялӧм;
13) ладмӧдӧ Коми Республика мутасын социальнӧй услугаяс сетысьяслысь, ӧтйӧза организацияяслысь да мукӧд организациялысь уджсӧ, кодъяс уджалӧны социальнӧя могмӧдан юкӧнын;
14) вынсьӧдӧ Коми Республикаса социальнӧя могмӧдан организацияяслысь штат лыд нормативъяс, небыд кӧлуйӧн да олан жыр площадьӧн могмӧдан нормативъяс индӧм организацияясӧн социальнӧй услугаяс сетігӧн;
15) лӧсьӧдӧ да нуӧдӧ социальнӧй услуга сетысьяслысь реестр да социальнӧй услуга босьтысьяслысь регистр;
16) вынсьӧдӧ социальнӧй услуга сетысьясӧн социальнӧй услугаясӧн могмӧдан пӧрадок;
17) вынсьӧдӧ социальнӧй услугаяс сетӧмысь мынтысян дон да сійӧс перъян пӧрадок;
18) котыртӧ социальнӧй услуга сетысь уджалысьясӧс уджсикасӧ велӧдӧм, уджсикасын налы тӧдӧмлун сетӧм да уджсикасӧ содтӧд велӧдӧм;
19) нуӧдӧ учёт да отчётность Коми Республикаын социальнӧя могмӧдан юкӧнын;
20) лӧсьӧдӧ да збыльмӧдӧ мероприятиеяс социальнӧй услугаяс рынок лӧсьӧдӧм да сӧвмӧдӧм кузя, сы лыдын социальнӧя могмӧдан абу канму организацияяс сӧвмӧдӧм кузя;
21) вынсьӧдӧ Коми Республикаын социальнӧя могмӧдан организацияяслысь номенклатура;
22) урчитӧ Коми Республикаса социальнӧя могмӧдан организацияясӧн сэтшӧм сьӧм видзан пӧрадок, кутшӧм артмӧма социальнӧй услугаясысь мынтан сьӧм чукӧртӧмысь;
23) урчитӧ лоӧмторъяс, кутшӧмъяс лёкмӧдӧны либӧ вермӧны лёкмӧдны гражданалысь олан условиеяссӧ, медым урчитны налысь социальнӧя могмӧдӧмын коланлунсӧ;
24) урчитӧ социальнӧя могмӧдӧм вылӧ примитан пӧрадок социальнӧя могмӧдан стационарнӧй организацияясӧ торйӧн социальнӧя могмӧдӧмӧн сэтшӧм гражданаӧс, кодъясӧс мездісны дзескыдінысь, кодъяс бӧрся Россия Федерацияса оланпастэчас серти индӧма административнӧй дӧзьӧр да кодъяс асьнысӧ вермӧны могмӧдны мыйкӧ мында либӧ ньӧти оз вермыны;
25) котыртӧ удж, медым:
а) сетны Коми Республикаса канму учреждениеясӧн социальнӧй отсӧг Коми Республика водзын торъя заслугаясысь йӧзлы, олӧма гражданалы, ветеранъяслы да вермытӧмъяслы, пикӧ воӧм гражданалы, сы лыдын бать-мамтӧм челядьлы, дӧзьӧртӧм челядьлы, бать-мам дӧзьӧртӧг кольӧм челядьлы, уджвывса ветеранъяслы, 1941-1945 воясся Айму вӧсна Ыджыд тыш кадколастӧ тылын уджавлӧм йӧзлы, челядя семьяяслы (сы лыдын уна челядя семьяяслы), политическӧй репрессияяс улӧ веськавлӧм йӧзлы, мукӧд категория гражданалы социальнӧй отсӧг, социальнӧя гарантияяс Коми Республикаса оланпастэчас да Россия Федерацияса оланпастэчас серти Россия Федерация субъектъяслӧн канму власьт органъяслы федеральнӧй оланпасъясӧн урчитӧм социальнӧя доръян мераяс збыльмӧдӧм серти Россия Федерацияӧн сетӧм уджмогъяс юкӧнын;
б) сетны Коми Республикаса канму учреждениеясӧн гӧля олысь семьяяслы да ӧткӧн гӧля олысь гражданалы, а сідзжӧ мукӧд категория гражданалы оланпастэчас серти канмусянь социальнӧй отсӧг;
в) социальнӧя могмӧдны Коми Республикаса социальнӧя могмӧдан организацияясын гражданаӧс;
г) Коми Республикаса канму учреждениеяс пыр олӧма гражданаӧс, ветеранъясӧс, авария да ядернӧй испытаниеяс вӧсна радиация улӧ веськавлӧм гражданаӧс, торъя риска юкӧдувъясысь гражданаӧс, реабилитируйтӧм йӧзӧс да политическӧй репрессия улӧ веськавлӧмӧн шуӧм йӧзӧс, фашизмлӧн тыр арлыдтӧм вӧвлӧм узникъясӧс да налӧн семьяясӧ пырысьясӧс, воинскӧй мог збыльмӧдӧм дырйи пӧгибнитӧм гражданалӧн семьяясӧ пырысьясӧс шойччӧдны да налысь дзоньвидзалун бурмӧдны, а сідзжӧ социальнӧя дорйытӧм йӧз пӧвстысь тыр арлыдтӧмъясӧс гожӧмын шойччӧдны;
д) сетны Коми Республикаса канму учреждениеясӧн уджавтӧм пенсионеръяслы урчитӧм социальнӧй отсӧг Россия Федерацияса пенсионнӧй фондысь сьӧм тшӧт весьтӧ;
е) могмӧдны Коми Республикаса канму учреждениеясӧн социальнӧй отсӧг мераяс вылӧ инӧда торъя категория гражданаӧс Коми Республика мутасын ветлыны ӧтйӧза транспортӧн ӧткодь позянлунӧн;
ж) мынтыны Коми Республикаса канму учреждениеясӧн Ылі Войвыв районъясысь мӧдлаӧ овмӧдчысь гражданалы транспорт рӧскодысь компенсация, сы лыдын Ылі Войвыв районъяс социальнӧя выльысь лӧсьӧдан пилотнӧй балаын участвуйтысьяслы;
з) сетны Коми Республикаса канму учреждениеясӧн военнӧй служба могъяс (служебнӧй кывкутана могъяс) збыльмӧдӧм дырйи пӧгибнитӧм (кувсьӧм), юӧртӧг вошӧм торъя категория военнослужащӧйяслӧн да олӧмӧ пӧртысь власьт федеральнӧй ӧткымын органса уджалысьяслӧн челядьлы, кодъясӧс могмӧдӧны пенсияӧн Россия Федерацияса пенсионнӧй фондысь сьӧм тшӧт весьтӧ, быдтӧлысся сьӧма отсӧг;
[bookmark: __DdeLink__591_2056085981]и) индыны, мынтыны Коми Республикаса канму учреждениеясӧн:
призыв серти военнӧй служба прӧйдитысь военнослужащӧйлӧн нӧбасьысь гӧтырлы ӧтпырся отсӧг;
призыв серти военнӧй служба прӧйдитысь военнослужащӧйлӧн кага вылӧ быдтӧлысся отсӧг;
«Бать-мамлӧн слава» орденӧн наградитӧм дырйи бать-мам пиысь (пи (ныв) пыдди босьтысь пиысь) ӧтилы ӧтчыдысь сьӧмӧн ошкӧм;
«Россиялӧн почёта донор» морӧсвывса пасӧн либӧ «СССР-лӧн почёта донор» морӧсвывса пасӧн ошкӧм гражданалы быдвося сьӧм мынтӧм;
«Бать-мамлӧн слава» орденӧн наградитӧм йӧзлы республиканскӧй ӧтпырся сьӧм мынтӧм;
семьяяслы 2012 вося ӧшым тӧлысь 31 лун бӧрын коймӧд кага либӧ водзӧ челядь чужигӧн быдтӧлысся сьӧм мынтӧм – кагалы куим арӧс тыртӧдз;
нӧбасьӧм да кага вайӧм кузя сьӧма отсӧг;
водз нӧбасян кадколастӧ медицина организацияясын учётӧ сувтӧм аньяслы ӧтпырся отсӧг;
кага вайӧм дырйи ӧтпырся отсӧг;
[bookmark: __DdeLink__1218_774632965]кага видзӧмысь быдтӧлысся отсӧг аньяслы, кодъясӧс мездісны удж вылысь нӧбасьӧм дырйи, нӧбасян да кагаӧс чужтӧм кузя отпуск дырйи да йӧзлы, кодъясӧс мездісны удж вылысь кага видзан отпуск дырйи организация бырӧдӧм понда, торъя йӧзӧн асшӧр уджалысь туйын ассьыныс удж дугӧдӧм понда, ас вылӧ уджалысь нотариусъясӧн уджмогъяссӧ дугӧдӧм понда да адвокат статус бырӧдӧм понда, а сідзжӧ мукӧд торъя йӧзлысь уджсӧ дугӧдӧм понда, кодъяслысь уджсикас серти уджсӧ федеральнӧй оланпасъяс серти колӧ канмусянь пасйыны да (либӧ) лицензируйтны;
[bookmark: __DdeLink__393_1903522102]кага чужӧм дырйи ӧтпырся отсӧг да кага видзӧмысь быдтӧлысся отсӧг йӧзлы, кодъясӧс оз ков быть страхуйтны уджавны недыр вермытӧм вӧсна да мамлункӧд йитӧдын, сы лыдын уджсикасӧ велӧдан организацияясын, вылыс тшупӧда велӧдан организацияясын, уджсикасын содтӧд тӧдӧмлун сетан организацияясын да научнӧй организацияясын очнӧя велӧдчысьяслы (кага чужтігӧн ӧтпырся отсӧгысь кындзи да кага видзӧмысь быдтӧлысся отсӧгысь кындзи, кутшӧмъясӧс урчитӧма «Челядя гражданалы канмусянь сьӧма отсӧг йылысь» Федеральнӧй оланпаслӧн 4 статьяса медводдза юкӧнлӧн коймӧд абзацын);
к) сетны Коми Республикаса канму учреждениеясӧн гражданалы оланінысь да коммунальнӧй услугаясысь мынтысьӧм вылӧ субсидияяс;
л) индыны Коми Республикаса канму учреждениеясӧн быдтӧлысся сьӧма компенсация, кутшӧмӧс урчитӧма «Военнослужащӧйяслы сьӧм довольствие йылысь да налы торъя мынтӧмъяс сетӧм йылысь» Федеральнӧй оланпаслӧн 3 статьяса 9, 10 да 13 юкӧнъясӧн, военнослужащӧйяслы, гражданалы, кодъясӧс босьтӧма военнӧй сборъяс вылӧ, да налӧн семьяясӧ пырысьяслы, кодъясӧс могмӧдӧ пенсияӧн Россия Федерацияса пенсионнӧй фонд;
м) мынтыны Коми Республикаса канму учреждениеясӧн асвӧляа пӧжарнӧйяслы ӧтпырся сьӧм мынтӧм, кодъясӧс корисны кусӧдны пӧжар, нуӧдны аварияысь мездан уджъяс, пӧжар дырйи мездыны йӧзӧс да эмбур, сэк, кор индӧм уджъяс нуӧдігӧн найӧ сьӧкыда доймӧны (ранитчӧны, доймӧны, контузитчӧны), висьмӧны;
н) мынтыны Коми Республикаса канму учреждениеясӧн асвӧляа пӧжарнӧй охранаын ужалысьяслӧн да асвӧляа пӧжарнӧйяслӧн семьяӧ пырысьяслы ӧтпырся сьӧм мынтӧм сэк, кор асвӧляа пӧжарнӧй охранаса уджалысьяс да асвӧляа пӧжарнӧйяс пӧгибнитӧны пӧжар кусӧдны, аварияысь мездан уджъяс нуӧдны, пӧжар дырйи йӧзӧс да эмбур мездыны найӧс коригӧн;
о) индыны да мынтыны Коми Республикаса канму учреждениеясӧн народнӧй дружинниклы ӧтпырся сьӧм мынтӧм, сійӧ кӧ сьӧкыда доймис (ранитчис, доймис, контузитчис) ӧтйӧза пӧрадок видзӧмын участвуйтігӧн;
п) индыны да мынтыны Коми Республикаса канму учреждениеясӧн пӧгибнитӧм (кувсьӧм) народнӧй дружинниклӧн семьяӧ пырысьяслы да сылӧн иждивение вылын лоысь йӧзлы ӧтпырся мынтӧм сьӧм сэк, кор народнӧй дружинник пӧгибнитӧ (кувсьӧ) ӧтйӧза пӧрадок видзӧмын участвуйтігӧн;
р) индыны да вештыны Коми Республикаса канму учреждениеӧн народнӧй дружинниклысь кывкутана могъяс збыльмӧдігӧн Коми Республикаын муниципальнӧй юкӧн мутасын карса, карбердса, районпытшса да район пытшкын каркостса маршрутъяс серти пассажирскӧй автомашина транспортӧн (таксиысь кындзи) туйысь ветлан дон мынтӧм вылӧ народнӧй дружинниклысь збыльвывса вӧчӧм рӧскод;
с) индыны Коми Республикаса канму учреждениеясӧн пӧгибнитӧм (кувсьӧм) военнослужащӧйяслӧн да олӧмӧ пӧртысь власьт ӧткымын федеральнӧй органса уджалысьяслӧн семьяясӧ пырысьяслы компенсация мынтӧмъяс олан жыръясысь, коммунальнӧй да мукӧд сикас услугаысь мынтысян рӧскодкӧд йитӧдын, кутшӧмъясӧс урчитӧма «Военнослужащӧйяслӧн статус йылысь» Федеральнӧй оланпаслӧн 24 статьяса 4 пунктӧн, «Россия Федерацияса пытшкӧс делӧяс органъясын уджалысьяслы социальнӧй гарантияяс йылысь да Россия Федерацияса торъя оланпастэчас актӧ вежсьӧмъяс пыртӧм йылысь» Федеральнӧй оланпаслӧн 10 статьяса 1 юкӧнлӧн 1 – 3 да 5 пунктъясӧн да «Олӧмӧ пӧртысь власьт ӧткымын федеральнӧй органса уджалысьяслы сьӧм довольствие йылысь, тайӧ уджалысьяслы мукӧд мынтысьӧм йылысь да Россия Федерацияса вот полициялӧн федеральнӧй органъясса да таможня органъясса торъя категория уджалысьясӧс мӧд условиеа служба (удж) вылӧ вуджӧдан условиеяс йылысь» Федеральнӧй оланпаслӧн 2 статьяӧн;
т) мынтыны Коми Республикаса канму учреждениеясӧн сьӧма компенсация гражданскӧй, служебнӧй, боевӧй кийыв лыйсян ӧружие, боеприпасъяс, грымӧб вӧчан веществояс да грымӧб вӧчан устройствояс асвӧляӧн сдайтӧмысь;
26) вӧчӧ ладмӧдан удж сэтшӧм мероприятиеяс серти, кутшӧмъясӧс нуӧдӧны организацияяс налӧн котыртан-инӧда формаяс вылӧ видзӧдтӧг, кодъяс Россия Федерацияса оланпастэчасӧн урчитӧм пӧрадок серти прӧйдитісны аккредитация (медицина удж збыльмӧдысь организацияясысь кындзи) да кодъяс уджалӧны вермытӧмъясӧс реабилитируйтан да абилитируйтан юкӧнын, вермытӧмӧс (вермытӧм кагаӧс) реабилитируйтан либӧ абилитируйтан торъя уджтас серти;
27) видзӧдӧ Коми Республикаын меставывса асвеськӧдлан органъяслы сетӧм канму уджмогъяс збыльмӧдӧм бӧрся, кутшӧмъясӧс урчитӧма «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпасӧн, сетӧ Россия Федерацияса торъя категория гражданалы, кодъяслы колӧ бурмӧдны олан условиеяс да кодъяс сувтісны учётӧ 2005 вося тӧвшӧр тӧлысь 1 лунӧдз, оланінӧн могмӧдан социальнӧй отсӧг, мый урчитӧма «Ветеранъяс йылысь» 1995 во тӧвшӧр тӧлысь 12 лунся 5-ФЗ №-а да «Россия Федерацияын вермытӧмъясӧс социальнӧя дорйӧм йылысь» 1995 во вӧльгым тӧлысь 24 лунся 181-ФЗ №-а федеральнӧй оланпасъясӧн;
28) лӧсьӧдӧ да сетӧ Коми Республикаса Веськӧдлан котырлы вӧзйӧмъяс, кыдзи сетны вермытӧмъяслы позянлун сибавны олан жыръясӧ да социальнӧй инфраструктура объектъясӧ;
29) лӧсьӧдӧ да нуӧдӧ дінмуса ӧтувъя реестр сэтшӧм йӧз серти, кодъяслӧн эм инӧд босьтны социальнӧй отсӧг да канмусянь социальнӧй отсӧг Коми Республикаса оланпастэчас серти;
30) мӧдӧдӧ ассьыс петкӧдлысьяссӧ олысьясӧс социальнӧя доръян юкӧнын войтыркостса уджтасъясын да проектъясын участвуйтӧм могысь;
31) урчитӧ социальнӧя могмӧдан юкӧнын челядьлы социальнӧй инфраструктура объект, кутшӧм пырӧ Коми Республикаса эмбурӧ либӧ Коми Республикаын муниципальнӧй эмбурӧ, выльмӧдӧм, ӧнъяӧдӧм, сылысь мог вежӧм либӧ сійӧс бырӧдӧм йылысь, а сідзжӧ челядьлы социальнӧй инфраструктура артмӧдысь Коми Республикаса социальнӧя могмӧдан организацияяс, Коми Республикаын социальнӧя могмӧдан муниципальнӧй организацияяс выль ног лӧсьӧдӧм либӧ бырӧдӧм йылысь помшуӧм примитан бӧртасъяс донъялӧм нуӧдан пӧрадок, тайӧ донъялан муртӧсъяс, татшӧм помшуӧмлысь бӧртасъяс донъялан комиссия лӧсьӧдан да сыӧн кывкӧртӧдъяс дасьтан пӧрадок пыртӧмӧн;
32) ыстӧ Россия Федерацияса удж да йӧзӧс социальнӧя доръян министерствоӧ юӧр, медым дасьтыны Вермытӧмъяслӧн инӧдъяс йылысь конвенция серти Россия Федерациялысь кывкутана могъяс збыльмӧдӧм вылӧ примитан мераяс йылысь доклад.
11.5. Тӧрасян да тӧждысян юкӧнын:
1) збыльмӧдӧ бать-мам дӧзьӧртӧг кольӧм челядь йылысь мыччӧдъясӧн канму банкса дінму операторлысь удж да нуӧдӧ бать-мам дӧзьӧртӧг кольӧм челядь йылысь мыччӧдъясӧн дінму банк;
2) котыртӧ мутас органъяслысь тӧрасян да тӧждысян юкӧнын уджмогъяс збыльмӧдӧм серти удж;
3) видзӧдӧ тӧралысьяслӧн да тӧждысьысьяслӧн удж бӧрся, организацияяслӧн удж бӧрся, кутшӧмъясын видзӧны кывкутны вермытӧм либӧ мыйтакӧ кывкутны вермытӧм гражданаӧс, тӧрасьӧм да тӧждысьӧм йылысь оланпастэчас серти;
4) мутас органъяс, Коми Республикаса канму учреждениеяс пыр котыртӧ сэтшӧм гражданаӧс индӧм да учётӧ босьтӧм серти уджъяс, кодъяс нуждайтчӧны тӧрасьӧмын да тӧждысьӧмын;
5) котыртӧ Министерствоса мутас органъясын Россия Федерацияса тыр арлыдтӧм гражданаӧс, кодъяс колисны бать-мам дӧзьӧртӧг да олӧны бать-мамтӧм челядьлы да бать-мам дӧзьӧртӧг кольӧм челядьлы организацияясын, шойччӧдӧм да (либӧ) дзоньвидзалун бурмӧдӧм вылӧ Россия Федерацияысь мунӧм вылӧ разрешениеяс сетан уджъяс;
6) нуӧдӧ Россия Федерацияса тыр арлыдтӧм граждана серти учёт, кодъяс колисны бать-мам дӧзьӧртӧг да олӧны бать-мамтӧм челядьлы да бать-мам дӧзьӧртӧг кольӧм челядьлы организацияясын, кодъяс мунісны Россия Федерацияысь шойччӧм да (либӧ) дзоньвидзалун бурмӧдӧм могысь, а сідзжӧ видзӧдӧ сы бӧрся, медым найӧ бӧр воисны Россия Федерацияӧ ас кадӧ;
7) котыртӧ удж, медым Министерствоса мутас органъяс кырымалісны бать-мамтӧм челядьлысь да бать-мам дӧзьӧртӧг кольӧм челядьлысь шойччӧм да (либӧ) дзоньвидзалун бурмӧдӧм котыртӧм серти сёрнитчӧмъяс, а сідзжӧ урчитӧм пӧрадок серти нуӧдӧ бать-мамтӧм челядьлысь да бать-мам дӧзьӧртӧг кольӧм челядьлысь шойччӧм да (либӧ) дзоньвидзалун бурмӧдӧм котыртӧм йылысь сёрнитчӧмъяс кырымалӧм серти удж;
8) видзӧдӧ Коми Республикаын меставывса асвеськӧдлан органъясӧн сетӧм канму уджмогъяс збыльмӧдӧм бӧрся, кутшӧмъясӧс урчитӧма «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпасӧн:
а) бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзӧс муниципальнӧй торъя оланін фондса олан жыръясӧн могмӧдӧм серти, кутшӧмъясӧс сетӧны торъя олан жыръяс кӧртымалан сёрнитчӧмъяс подув вылын Россия Федерацияса оланін кодекслӧн 1091 статья серти да «Бать-мамтӧм челядьлы да бать-мам дӧзьӧртӧг кольӧм челядьлы социальнӧй отсӧг сетӧм серти содтӧд гарантияяс йылысь» 1996 во ӧшым тӧлысь 21 лунся 159-ФЗ №-а Федеральнӧй оланпаслӧн 8 статья серти;
б) бать-мамтӧм челядьлысь да бать-мам дӧзьӧртӧг кольӧм челядьлысь, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзлысь, кодъясӧс колӧ могмӧдны муниципальнӧй торъя оланін фондса олан жыръясӧн, кутшӧмъясӧс сетӧны торъя олан жыръяс кӧртымалан сёрнитчӧмъяс подув вылын, лыддьӧгъяс лӧсьӧдӧм серти;
9) лӧсьӧдӧ да вынсьӧдӧ сэтшӧм йӧзӧс дасьтан уджтас, кутшӧмъяс кӧсйӧны босьтны асланыс семьяӧ быдтӧм вылӧ бать-мам дӧзьӧртӧг кольӧм кагаӧс;
10) котыртӧ удж, медым:
а) индыны, мынтыны Коми Республикаса канму учреждениеясӧн:
семьяӧ быдтӧм вылӧ кагаӧс сетӧм дырйи ӧтпырся отсӧг;
бать-мамтӧм челядьӧс да бать-мам дӧзьӧртӧг кольӧм челядьӧс пи (ныв) пыдди босьтӧм дырйи ӧтпыр мынтан сьӧма отсӧг;
бать-мамтӧм челядьӧс да бать-мам дӧзьӧртӧг кольӧм челядьӧс, кодъяс олӧны тӧрасьӧм (тӧждысьӧм) улын да приёмнӧй семьяясын, быдтӧлысся сьӧм;
шоныдӧн, биӧн могмӧдӧм вылӧ, оланін быдлунъя дзоньталӧм вылӧ, мебель ньӧбӧм вылӧ да бытӧвӧй услугаясысь мынтысьӧм вылӧ быд босьтӧм кага вылӧ быдтӧлысся содтӧд сьӧм;
приёмнӧй бать-мамлы (батьлы либӧ мамлы) быд босьтӧм кага вылӧ быдтӧлысся ошкана сьӧм;
б) сетны Коми Республикаса канму учреждениеясӧн содтӧд социальнӧй гарантия «Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзлы ӧткымын содтӧд социальнӧй гарантия йылысь» Коми Республикаса Оланпаслӧн 2 статьяын индӧм бать-мамтӧм челядьлӧн да бать-мам дӧзьӧртӧг кольӧм челядьлӧн, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзлӧн ӧти мортлӧн киын кутан, либӧ ӧтув киын кутан, либӧ ӧтув пайӧн киын кутан Коми Республика мутасын олан жыръяс капитальнӧя либӧ быдлунъя дзоньталӧм вылӧ рӧскод ӧтчыдысь вештӧмӧн.
11.6. Министерстволӧн мукӧд удж:
1) Коми Республикаса колана министерствояскӧд да олӧмӧ пӧртысь власьт мукӧд органкӧд, Коми Республикаын меставывса асвеськӧдлан органъяскӧд да ӧтйӧза организацияяскӧд ӧтвылысь лӧсьӧдӧ Коми Республикаса нормативнӧй инӧда акт балаяс Министерстволӧн компетенцияӧ пырысь юалӧмъяс серти да урчитӧм пӧрадок серти сетӧ найӧс Коми Республикаса Юралысьлы, Коми Республикаса Веськӧдлан котырлы;
2) лӧсьӧдӧ да сетӧ Коми Республикаса Веськӧдлан котырлы социальнӧя сӧвмӧдан юкӧнын ведомствокостса комиссияяс лӧсьӧдӧм серти, налӧн уджаланарт серти да наӧн видлалан юалӧмъяс серти вӧзйӧмъяс;
3) лӧсьӧдӧ да сетӧ Коми Республикаса сьӧм овмӧс министерствоӧ лӧсялана сьӧма во вылӧ Коми Республикаса республиканскӧй сьӧмкуд лӧсьӧдӧм серти Министерстволӧн компетенцияӧ пырысь юалӧмъяс кузя да Министерствосӧ, сылысь мутас органъяссӧ, Коми Республикаса канму учреждениеяссӧ сьӧмӧн могмӧдӧм кузя вӧзйӧмъяс;
4) лӧсьӧдӧ да примитӧ инӧда актъяс Министерстволӧн компетенцияӧ пырысь юалӧмъяс серти;
5) лӧсьӧдӧ ведомствоса торъя мога уджтасъяс, сы лыдын кутшӧмъяс урчитӧны Коми Республикаса канму учреждениеяслысь материально-техническӧй подув зумыдмӧдӧм серти мероприятиеяс;
6) нуӧдӧ мероприятиеяс, кутшӧмъясӧс веськӧдӧма Коми Республика мутасын федеральнӧй уджтасъяс збыльмӧдӧм вылӧ Министерстволӧн уджалан туйвизьяс серти;
7) дасьтӧ да сетӧ Коми Республикалӧн Веськӧдлан котырса Веськӧдлысьӧс вежысьлы (кывкутана могъяс юклӧм серти) бӧръя кывкӧртӧд Коми Республикаса оланпастэчаслы нуӧдӧм системнӧй мониторинг подув вылын да инӧд боксянь сыӧн вӧдитчӧм подув вылын оланпастэчасын тырмытӧмторъяс, нелючкияс да паныд сувтӧмторъяс эрдӧдӧм могысь;
8) нуӧдӧ пасъяна да йӧзкотырлы тӧдчана кадпасъяс кежлӧ республикаса мероприятиеяс Министерстволӧн уджалан туйвизь серти, а сідзжӧ мукӧд мероприятие, семинар да конференция Министерстволӧн уджалан туйвизьяс серти;
9) Коми Республика мутасын энергия видзтан да энергетическӧй окталун кыпӧдан юкӧнын:
а) Министерствоын, Коми Республикаса канму учреждениеясын нуӧдӧ мероприятиеяс энергия видзтан да энергетическӧй окталун кыпӧдӧм серти;
б) нуӧдӧ прӧверкаяс Коми Республикаса канму учреждениеясӧн энергия видзтан уджтасъяс збыльмӧдӧм серти;
10) котыртӧ социальнӧй инфраструктура объектъясӧн лоысь зданиеяслысь да стрӧйбаяслысь проектнӧй документация сӧгласуйтан удж, медым могмӧдны вермытӧмъяслы да этша ветлыны вермысь йӧзлы мытшӧдтӧг пырны позянлун;
11) мынтӧ уна во уджалӧмысь пенсияяс йӧзлы, кодъяс уджалісны Коми Республикаса торъя канму чинъясын, йӧзлы, кодъяс уджалісны Коми Республикаса канму гражданскӧй чинъясын, оланпастэчас серти;
12) мынтӧ Коми Республикаса канму гражданскӧй чинын уджавлӧм кувсьӧм мортлӧн семьяӧ пырысьяслы вердысьӧс воштӧм понда страхӧвӧй пенсия дорӧ быдтӧлысся содтӧд сьӧм, Коми Республикаса канму чинын уджавлӧм кувсьӧм мортлӧн семьяӧ пырысьяслы вердысьӧс воштӧм понда пенсия дорӧ быдтӧлысся содтӧд сьӧм;
13) мынтӧ Коми Республикаса канму чинын уджавлӧм йӧзлы ӧтпыр ошкана сьӧм Коми Республикаса канму чинысь пенсия вылӧ петӧмкӧд йитӧдын ас окотитӧм серти удж вылысь мунӧм дырйи;
14) мынтӧ Коми Республикаса канму гражданскӧй служащӧйяслы ӧтпыр сьӧмӧн ошкӧм уна во уджалӧмысь канму пенсия вылӧ петӧмкӧд йитӧдын;
15) вештӧ рӧскод Коми Республикаса канму чинын уджавлӧм йӧзӧс гуалӧм вылӧ, кодъяс кувсисны Коми Республикаса канму чинын уджалігӧн либӧ кодъяс босьтісны уна во уджалӧмысь пенсия Коми Республикаса оланпастэчас серти;
16) вештӧ рӧскод Коми Республикаса канму гражданскӧй служба чинын уджавлӧм йӧзӧс гуалӧм вылӧ, кодъяс кувсисны Коми Республикаса канму гражданскӧй служба чинын уджалігӧн либӧ кодъяс босьтісны уна во уджалӧмысь пенсия Коми Республикаса оланпастэчас серти;
17) лӧсьӧдӧ да збыльмӧдӧ канму политика Коми Республика мутасын бурвӧчан уджлы канмусянь отсӧг сетан юкӧнын;
18) оланпастэчасӧн урчитӧм пӧрадок серти Коми Республикаса республиканскӧй сьӧмкудйысь сьӧм тшӧт весьтӧ сетӧ абу коммерческӧй организацияяслы субсидияяс, кодъяс уджалӧн социальнӧй политика юкӧнын, кутшӧмӧс веськӧдӧма Айму вӧсна Ыджыд тышса ветеранъяслы, боевӧй тышъясса ветеранъяслы, пӧгибнитӧм (кувсьӧм) боевӧй тышъясса ветеранъяслӧн семьяясӧ пырысьяслы, вермытӧмъяслы, челядьлы да челядя семьяяслы социальнӧй отсӧг сетӧм да налысь инӧдъяс дорйӧм вылӧ, а сідзжӧ семьяын лёк оласногысь да социальнӧй бать-мамтӧмлунысь ӧлӧдӧм вылӧ;
19) ладмӧдӧ Коми Республикаса олӧмӧ пӧртысь власьт органъяслысь уджсӧ суйӧр сайын олысь ас йӧзлы Россия Федерацияӧ асвӧляысь овны вуджӧмын отсӧг сетан уджын;
20) збыльмӧдӧ Коми Республикаса республиканскӧй сьӧмкудйысь сьӧмӧн медшӧр веськӧдлысьлысь да босьтысьлысь удж, могмӧдӧ сьӧмӧн Министерствоса мутас органъяссӧ, Коми Республикаса канму учреждениеяссӧ;
21) збыльмӧдӧ Министерстволӧн уджалан юкӧнын Коми Республикаса канму коланлун вылӧ вузӧсъяс, уджъяс, услугаяс ньӧбӧм серти да сы вылӧ пуктӧм могъяс збыльмӧдӧм серти канму заказчиклысь удж;
22) Коми Республикаса канму коланлун вылӧ вузӧсъяс, уджъяс, услугаяс ньӧбигӧн, кутшӧмъяс серти канму заказчикӧн лоӧ Министерство, нуӧдӧ донъяс серти да вузӧс номенклатура (услуга сикасъяс) серти мониторинг, индӧм закупкаяс серти водзвыв арталӧ, планируйтӧ, сьӧмкудйӧ пыртӧ, контракт кырымалӧ да администрируйтӧ оланпастэчасӧн урчитӧм пӧрадок серти;
23) удж, уджӧн могмӧдан да социальнӧя доръян юкӧнын помшуӧмъяссӧ могмӧдӧ юӧр боксянь, сы лыдын йӧзӧдӧ юӧрсӧ «Ӧтуввез» юӧртан-телекоммуникация везйын Министерстволӧн официальнӧй сайтын, мӧдӧдӧ юӧрсӧ йӧзӧс юӧртан средствоясын йӧзӧдӧм могысь;
24) Министерстволӧн компетенцияын нуӧдӧ Министерствоын гуся юӧр ресурсъяс, сы лыдын торъя мортлӧн даннӧйяс, а сідзжӧ канму гусяторйӧ пырысь тӧдмӧгъяс видзан мероприятиеяс;
25) нуӧдӧ Министерствоын юӧр техническӧй боксянь видзан мероприятиеяс оланпастэчас серти;
26) нуӧдӧ Министерстволӧн удж дырйи артмӧм архивнӧй документъяс чукӧртӧм, видзӧм, учётӧ босьтӧм да вӧдитчӧм серти удж;
27) котыртӧ да могмӧдӧ Министерстволӧн запасӧ пырысь уджалысьяслысь мобилизация кежлӧ дасьтысьӧм, мобилизация, воинскӧй учёт да бронируйтӧм, ладмӧдӧ да видзӧдӧ Министерстволӧн мутас органъясын, Коми Республикаса канму учреждениеясын мобилизация кежлӧ дасьтан, воинскӧй учёт да бронируйтан мероприятиеяс бӧрся;
28) збыльмӧдӧ олысьясӧс доръян мероприятиеяс Коми Республикаын олысьясӧс дорйӧмсӧ котыртан да нуӧдан положение серти, кутшӧмӧс вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;
29) Министерствоса мутас органъясын, Коми Республикаса канму учреждениеясын котыртӧ биысь видзчысян мераяс;
30) оланпастэчас серти котыртӧ да могмӧдӧ Министерствоын биысь видзчысян мераяс лӧсьӧдӧм да збыльмӧдӧм;
31) аслас компетенцияын участвуйтӧ Коми Республика мутасын терроризмысь да экстремизмысь видзчысян, на бӧрся колясъяс позянаӧдз чинтан мероприятиеяс котыртӧмын да збыльмӧдӧмын Коми Республикаын терроризмлы паныд комиссиялӧн помшуӧмъяс серти;
32) збыльмӧдӧ удж видзан юкӧнын канму политикалысь шӧр туйвизьяс Коми Республика мутасын компетенцияын, кутшӧмӧс урчитӧма «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн;
33) колана ногӧн збыльмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяс, кутшӧмъясӧс сетӧма Россия Федерацияса Президентлысь тшӧктӧмъяс да индӧмъяс збыльмӧдӧм могысь, «Россия Федерацияса Президентлысь тшӧктӧмъяс да индӧмъяс збыльмӧдӧм котыртӧмсӧ бурмӧдан мераяс йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧд олӧмӧ пӧртӧм серти;
34) збыльмӧдӧ мукӧд удж Коми Республикаса Юралысьлӧн да Коми Республикаса Веськӧдлан котырлӧн помшуӧмъяс серти.

IV. Канму услугаяс

12. Тайӧ Положениелӧн II юкӧдын индӧм могъяс збыльмӧдӧм вылӧ Министерство сетӧ татшӧм канму услугаяс:
1) нуӧдӧ удж условиеяс серти канму экспертиза;
2) юӧртӧмӧн пасйӧ коллективнӧй уджалан вензьӧмъяс да (либӧ) отсалӧ бырӧдны коллективнӧй уджалан вензьӧмъяс;
3) юӧртӧмӧн пасйӧ коллективнӧй сёрнитчӧмъяс, артмӧдчӧмъяс;
4) сӧгласуйтӧ удж видзӧм серти велӧдчан планъяс да велӧдан уджтасъяс;
5) юӧртӧ Коми Республикаса удж рынокын серпас йылысь;
6) отсалӧ уджӧн могмӧдысьяслы кыскыны удж ресурсъяс Россия Федерацияса сэтшӧм субъектъясысь, кутшӧмъяс оз пырны Россия Федерацияса субъектъяс лыддьӧгӧ, кытчӧ удж ресурсъяс кыскӧмыс лоӧ верктуяӧн, мый вынсьӧдӧма Россия Федерацияса Веськӧдлан котырӧн;
7) сетӧ ӧтпыр материальнӧй отсӧг гражданалы, кодъяс пикӧ воисны наысь зависиттӧм помкаяс вӧсна;
8) сетӧ ӧткымын канму отсӧг кагаӧс семьяӧ быдтӧм вылӧ сетігӧн;
9) сетӧ велӧдан юкӧнын содтӧд канму гарантияяс бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзлы;
10) урчитӧ тыр арлыдтӧм граждана серти тӧрасьӧм да тӧждысьӧм;
11) урчитӧ тыр арлыда кывкутны вермытӧм либӧ мыйтакӧ кывкутны вермытӧм граждана серти тӧрасьӧм да тӧждысьӧм;
12) сетӧ эскӧданпас (эскӧданпаслысь дубликат) гражданалы, кодъяс висьмисны либӧ висисны лучевӧй висьӧмӧн да мукӧд висьӧмӧн, кутшӧмъяс йитчӧмаӧсь радиация тӧдчӧмӧн Чернобыльса катастрофа понда либӧ Чернобыльса АЭС вылын катастрофа бӧрын колясъяс бырӧдан уджъяс понда; Чернобыльса катастрофа понда вермытӧмъяслы;
13) сетӧ Чернобыльса АЭС вылын катастрофа бӧрын колясъяс бырӧдысь участвуйтысьлысь эскӧданпас (эскӧданпаслысь дубликат);
14) сетӧ ӧтувъя образеца торъя эскӧданпас (эскӧданпаслысь дубликат) гражданалы, кодъяс веськавлісны радиация улӧ Чернобыльса АЭС вылын катастрофа понда;
15) сетӧ ӧтувъя образеца эскӧданпас гражданалы, кодъяс веськавлісны радиация улӧ Семипалатинскса полигон вылын ядернӧй испытаниеяс понда;
16) сетӧ эскӧданпас гражданалы, кодъяс веськавлісны радиация улӧ 1957 воын «Маяк» производственнӧй объединениеын авария понда да Теча юӧ радиоактивнӧй колясъяс лэдзӧм понда;
17) сетӧ Айму вӧсна тышса вермытӧмлысь эскӧданпас (эскӧданпаслысь дубликат);
18) сетӧ вермытӧмлысь кокньӧдъяс вылӧ инӧд йылысь эскӧданпас (эскӧданпаслысь дубликат);
19) сетӧ эскӧданпас (эскӧданпаслысь дубликат) войнаса пӧгибнитӧм (кувсьӧм) вермытӧмлӧн, Айму вӧсна Ыджыд тышса участниклӧн да боевӧй тышъясса ветеранлӧн семьяӧ пырысьлысь;
20) сетӧ эскӧданпас (эскӧданпаслысь дубликат) социальнӧй отсӧг мераяс вылӧ инӧд йылысь, кутшӧмъясӧс урчитӧма Мӧд мирӧвӧй война кадӧ фашистъясӧн да налӧн союзникъясӧн лӧсьӧдӧм концлагеръясса, геттоясса да мырдӧн кутан мукӧд местаса вӧвлӧм тыр арлыдтӧм узникъяслы;
21) сетӧ «Уджвывса ветеран» ним да «Ветеранлӧн эскӧданпас» эскӧданпас (эскӧданпаслысь дубликат);
22) сетӧ «Айму вӧсна Ыджыд тышса ветеранлӧн эскӧданпас» эскӧданпас (эскӧданпаслысь дубликат);
23) сетӧ Айму вӧсна Ыджыд тышса ветеранъяслы ӧтпыр мынтан сьӧм Коми Республика мутасын олан жыр стрӧитӧм либӧ ньӧбӧм вылӧ;
24) сетӧ социальнӧй кӧртымӧ босьтан условиеяс вылын олан жыръяс сетан ӧчередь йылысь юӧр;
25) босьтӧ учётӧ торъя категория гражданаӧс Коми Республикалӧн канму оланін фондса олан жыръясын, кутшӧмъясӧс сетӧны социальнӧй кӧртымӧ босьтан сёрнитчӧмъяс серти, нуждайтчысьясӧн;
26) сетӧ Россия Федерацияса тыр арлыдтӧм гражданаӧс, кодъяс колисны бать-мам дӧзьӧртӧг да олӧны бать-мамтӧм челядьлы да бать-мам дӧзьӧртӧг кольӧм челядьлы организацияясын, шойччӧдӧм да (либӧ) налысь дзоньвидзалун бурмӧдӧм вылӧ Россия Федерацияысь петӧм вылӧ разрешениеяс;
27) сетӧ водзвыв разрешениеяс кагаӧс пи (ныв) пыдди босьтӧм вылӧ, коді лоӧ Россия Федерацияса гражданинӧн да олӧ Россия Федерация суйӧр сайын, сэк, кор кага либӧ бать-мамыс (на пиысь ӧтиыс) олісны Коми Республика мутасын Россия Федерация мутас сайӧ мунтӧдз;
28) вештӧ Россия Федерация мутасын бурдӧдчанінӧдз да бӧр ветлӧмысь рӧскод, сы лыдын санаторно-курортнӧй учреждениеяс (медицинскӧй петкӧдласъяс серти), Коми Республика мутасын олысь бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзлы (канмусянь аккредитуйтӧм велӧдан учреждениеясын федеральнӧй сьӧмкудйысь сьӧм тшӧт весьтӧ велӧдчысьясысь кындзи);
29) сетӧ Министерстволӧн архивнӧй документъяс серти архивнӧй справкаяс, архивнӧй копияяс, архивнӧй выпискаяс гражданалӧн да юридическӧй кывкутысьяслӧн корӧмъяс серти.

V. Министерстволӧн инӧдъяс

13. Канму уджъяс збыльмӧдӧм могысь, урчитӧм уджалан юкӧнын канму услугаяс сетӧм могысь Министерстволӧн эм инӧд:
1) корны да босьтны урчитӧм пӧрадок серти Коми Республикаса канму власьт органъясысь, Коми Республикаын меставывса асвеськӧдлан органъясысь, организацияясысь, чина йӧзлысь, гражданалысь юӧр, кутшӧм колӧ Министерстволӧн уджӧ пырысь юалӧмъяс серти помшуӧмъяс примитӧм вылӧ;
2) Министерстволӧн уджӧ пырысь юалӧмъяс решитӧм могысь урчитӧм пӧрадок серти корны научнӧй да мукӧд организацияӧс, учёнӧйясӧс да специалистъясӧс;
3) лӧсьӧдны ладмӧдан, сӧвещайтчан да экспертнӧй органъяс (сӧветъяс, комиссияяс да уджалан группаяс, коллегияяс) Министерстволӧн уджӧ пырысь юалӧмъяс серти;
4) урчитӧм пӧрадок серти ассьыс уджмогъяс збыльмӧдӧм вылӧ ветлыны организацияясӧ, кутшӧмъяс инавсьӧны да нуӧдӧны ассьыныс уджсӧ Коми Республика мутасын;
5) нуӧдны семинаръяс, сӧвещаниеяс да мукӧд мероприятие Министерстволӧн компетенцияӧ пырысь юалӧмъяс серти;
6) лӧсялана канму власьт органъясӧ, сы лыдын инӧд видзан органъясӧ, мӧдӧдны материалъяс да вӧзйӧмъяс, кутшӧмъяс йитчӧны организацияяскӧд, налӧн чина йӧзкӧд, а сідзжӧ торъя йӧзкӧд сэк, кор налӧн вӧчӧмъясын петкӧдчӧны Россия Федерацияса оланпастэчас да Коми Республикаса оланпастэчас торкалӧмъяс, колана помшуӧмъяс примитӧм могысь;
7) сетны гӧгӧрвоӧдӧмъяс, кутшӧмъясӧс пӧртӧ олӧмӧ Министерство нормативнӧй инӧда актъясӧн вӧдитчӧм серти;
8) лӧсьӧдны отличие пасъяс, ведомствоса наградаяс да сетны найӧс Министерствоса, мутас органъясса, Коми Республикаса канму учреждениеясса уджалысьяслы, гражданалы Министерстволӧн уджын гырысь вермӧмъясысь.

VI. Министерстволысь удж котыртӧм

14. Министерствоӧн юрнуӧдӧ министр, кодӧс индӧ чинӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти да вештӧ чинысь Коми Республикаса Юралысь.
15. Министр:
1) веськӧдлӧ Министерстволӧн уджӧн ӧткӧн веськӧдлан подув вылын да ачыс кывкутӧ Министерство вылӧ пуктӧм могъяс да уджъяс збыльмӧдӧмысь;
2) юклӧ кывкутана могъяссӧ министрӧс вежысьяс костын;
3) вынсьӧдӧ Министерстволӧн мутас органъяс йылысь, Министерстволӧн тэчас юкӧдувъяс йылысь положениеяс, Коми Республикаса канму учреждениеяслысь подувпуктасъяс, а сідзжӧ Министерствоса уджалысьяслысь чина уджаланартъяс да чина инструкцияяс;
4) вынсьӧдӧ Министерстволысь тэчас да штатнӧй расписание нормативнӧй корӧмъяс серти да медыджыд урчитӧм штат лыд да уджысь мынтысян фонд мында, а сідзжӧ Министерстволысь удж вӧчӧм вылӧ сьӧмкуд смета;
5) вынсьӧдӧ Министерстволӧн мутас органъяслысь тэчас да штатнӧй расписание нормативнӧй корӧмъяс серти да медыджыд урчитӧм штат лыд да уджысь мынтысян фонд мында, а сідзжӧ Министерстволӧн мутас органъяслысь удж вӧчӧм вылӧ сьӧмкуд сметаяс;
6) сӧгласуйтӧ Коми Республикаса канму учреждениеяслысь тэчас да штатнӧй расписание, вынсьӧдӧ урчитӧм пӧрадок серти сьӧмкуд сметаяс, Коми Республикаса канму учреждениеяслӧн сьӧм серти овмӧс нуӧдан уджъяслысь планъяс (вежсьӧмъяс учётӧ босьтӧмӧн планъяс) да торъя мога субсидияясӧн, кутшӧмъясӧс сетӧма Коми Республикаса канму учреждениелы, вӧдитчӧм йылысь тӧдмӧгъяс;
7) вынсьӧдӧ канму заданиеяс канму услугаяс сетӧм (уджъяс вӧчӧм) вылӧ, кутшӧмъясӧс сетӧны (вӧчӧны) Коми Республикаса канму учреждениеяс;
8) урчитӧм пӧрадок серти индӧ чинӧ да вештӧ чинысь Министерствоса уджалысьясӧс;
9) Министерстволӧн тэчас юкӧдувъясса юрнуӧдысьяслысь да мутас органъясса юрнуӧдысьяслысь урчитӧ кывкутана могъяс да индӧ кывкутӧмсӧ;
10) урчитӧм пӧрадок серти индӧ чинӧ да вештӧ чинысь Коми Республикалӧн канму учреждениеясса юрнуӧдысьясӧс, кырымалӧ, вежӧ да дугӧдӧ накӧд уджалан сёрнитчӧмъяс;
11) урчитӧм пӧрадок серти индӧ чинӧ да вештӧ чинысь мутас органъясса юрнуӧдысьясӧс;
12) сетӧ тшӧктӧмъяс мутас органъяслы, Коми Республикалӧн канму учреждениеяслы да видзӧдӧ найӧс олӧмӧ пӧртӧм бӧрся;
13) канму гражданскӧй служба йылысь Россия Федерацияса оланпастэчас серти да Коми Республикаса оланпастэчас серти решайтӧ юалӧмъяс, кутшӧмъяс йитчӧны Министерствоын канму гражданскӧй службаын уджалӧмкӧд;
14) урчитӧм пӧрадок серти дисциплинарнӧя мыждӧ да ошкӧ Министерствоса уджалысьясӧс, мутас органъясса, Коми Республикалӧн канму учреждениеясса юрнуӧдысьясӧс;
15) урчитӧм пӧрадок серти вӧзйӧ Министерствоса, мутас органъясса, Коми Республикалӧн канму учреждениеясса уджалысьясӧс, кодъяс уджалӧны социальнӧя сӧвмӧдан юкӧнын, Россия Федерацияса канму наградаяс да Коми Республикаса канму наградаяс вылӧ;
16) урчитӧм пӧрадок серти йӧзӧдӧ тшӧктӧдъяс да тшӧктӧмъяс Министерстволӧн компетенцияӧ пырысь юалӧмъяс серти;
17) эсканпастӧг петкӧдлӧ Министерствоӧс канму власьт органъяскӧд, меставывса асвеськӧдлан органъяскӧд да организацияяскӧд йитӧдъясын, ёрдын, сетӧ эсканпасъяс, восьтӧ урчитӧм пӧрадокын банкъясын Министерстволысь тшӧтъяс, нуӧдӧ сделкаяс да мукӧд юридическӧй удж, кутшӧмъясӧс урчитӧма оланпастэчасӧн;
18) урчитӧм пӧрадок серти ошкӧ Коми Республикаса удж, уджӧн могмӧдан да социальнӧя доръян министерстволӧн Почёт грамотаӧн;
19) урчитӧм пӧрадок серти котыртӧ Министерстволӧн удж йылысь юӧр дорӧ лэдзӧм;
20) збыльмӧдӧ мукӧд уджмог Россия Федерацияса оланпастэчас серти да Коми Республикаса оланпастэчас серти.
16. Министрлӧн эмӧсь вежысьяс, кодъясӧс индӧны чинӧ да вештӧны чинысь Россия Федерацияса оланпастэчасӧн да Коми Республикаса оланпастэчасӧн урчитӧм пӧрадок серти.
Министрӧс вежысьяс уджалӧны эсканпастӧг Министерство нимсянь инӧдъяс да кывкутана могъяс серти, кутшӧмъясӧс урчитӧ министр.
Сэк, кор министр мыйкӧ дыра абу, сылысь кывкутана могъяссӧ пӧртӧ олӧмӧ министрӧс медводдза вежысь, а сэк, кор сійӧ абу – министрлӧн помшуӧм серти министрӧс вежысьяс пӧвстысь ӧти.
Министрлӧн прӧст чин дырйи министрлысь кывкутана могъяс сетӧм йылысь помшуӧм примитӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти.
17. Министерстволысь медыджыд штат лыдсӧ урчитӧ Коми Республикаса Веськӧдлан котыр.
18. Министерстволӧн котыртан тэчасӧ пырӧны тэчас юкӧдувъяс: юкӧнъяс, секторъяс уджын татшӧм медшӧр туйвизьяс серти:
1) Коми Республикаын олысьяслы Россия Федерацияса оланпастэчасӧн да Коми Республикаса оланпастэчасӧн урчитӧм канму гарантияяс сетан удж котыртан юалӧмъяс серти;
2) Россия Федерацияса оланпастэчас да Коми Республикаса оланпастэчас серти канму социальнӧй отсӧг сетан удж котыртан юалӧмъяс серти;
3) Россия Федерацияса оланпастэчас да Коми Республикаса оланпастэчас серти торъя категория гражданалы социальнӧй отсӧг сетӧмын удж котыртан юалӧмъяс серти федеральнӧй оланпасъясӧн урчитӧм социальнӧй отсӧг мераяс серти Россия Федерацияӧн сетӧм уджмогъяс юкӧнын;
4) олан жырйысь да коммунальнӧй услугаясысь мынтысьӧм вылӧ субсидияяс сетан удж котыртан юалӧмъяс серти;
5) Коми Республикаын олысьясӧс социальнӧя могмӧдӧм котыртан юалӧмъяс серти;
6) кадрӧвӧй удж юалӧмъяс серти;
7) оланпастэчас да канму аппарат сьӧмӧн могмӧдан юалӧмъяс серти;
8) Коми Республикаса канму учреждениеяс сьӧмӧн могмӧдан юалӧмъяс серти;
9) социальнӧй оланпастэчас видлалан да сӧвмӧдан юалӧмъяс серти;
10) канму заказ иналан юалӧмъяс серти;
11) контроль да ревизия удж нуӧдан юалӧмъяс серти;
12) отрасльлысь подув сӧвмӧдан юалӧмъяс серти;
13) Коми Республика мутасын тӧрасян да тӧждысян юкӧнын удж котыртан юалӧмъяс серти;
14) юӧртан-аналитика удж нуӧдан юалӧмъяс серти;
15) удж йитӧдъяс да социальнӧй уджъёртасян юалӧмъяс серти;
16) удж видзӧмӧн канмусянь веськӧдлан юалӧмъяс серти;
17) уджалан условиеяс серти канму экспертиза нуӧдан юалӧмъяс серти;
18) уджӧн могмӧдан да контроль уджтасъяс сӧвмӧдан юалӧмъяс серти;
19) гуся режимӧн уджалан да шыӧдчӧмъяс видлалан юалӧмъяс серти;
20) удж рынок видлалан да мониторинг юалӧмъяс серти;
21) уджӧн могмӧдан юкӧнын канму гарантияясӧн могмӧдан юалӧмъяс серти.
Министерстволысь тэчассӧ вынсьӧдӧ Коми Республикаса Юралысь.
19. Министерствоса чина йӧз лыдӧ, кодъясӧс уполномочитӧма оланпастэчас серти канму контроль (дӧзьӧр) збыльмӧдӧм вылӧ, пырӧны: министр, министрӧс вежысьяс, Министерстволӧн тэчас юкӧдувъясса юрнуӧдысьяс да юрнуӧдысьясӧс вежысьяс, а сідзжӧ Министерствоса канму гражданскӧй мукӧд служащӧй, кодъяс уджалӧны Коми Республикалӧн канму гражданскӧй службаса нуӧдысь да шӧр группа чинъяслӧн «специалистъяс» категория чинъясын.
20. Министерстволысь пытшкӧс удж котыртанног урчитсьӧ Министерстволӧн уджаланартӧн.

Коми Республикаса удж,
уджӧн могмӧдан
да социальнӧя доръян
министерство йылысь положение дорӧ
СОДТӦД

Коми Республикаса удж, уджӧн могмӧдан да социальнӧя доръян министерствоса мутас органъяс
ИНАЛАН СХЕМА

	Д/в №
	Коми Республикаса удж, уджӧн могмӧдан да социальнӧя доръян министерствоса мутас органлӧн тыр ним
	Коми Республикаса удж, уджӧн могмӧдан да социальнӧя доръян министерствоса мутас органлӧн дженьдӧдӧм ним
	Коми Республикаса удж, уджӧн могмӧдан да социальнӧя доръян министерствоса мутас органлӧн меститчанін
	Мутас, кӧні збыльмӧдсьӧ Коми Республикаса удж, уджӧн могмӧдан да социальнӧя доръян министерствоса мутас органлӧн уджыс

	1
	2
	3
	4
	5

	1.
	[bookmark: _GoBack]Коми Республикаса удж, уджӧн могмӧдан да социальнӧя доръян министерстволӧн Сыктывкарын тӧрасьӧмӧн да тӧждысьӧмӧн  веськӧдланін
	Сыктывкарын
тӧрасьӧмӧн да тӧждысьӧмӧн веськӧдланін
	Коми Республика, Сыктывкар, Ленин ул., 50 к.


	Республикаса тӧдчанлуна Сыктывкар сы ув мутасъясӧн, Эжва районысь кындзи 

	2.
	[bookmark: __UnoMark__1557_1909886752]Коми Республикаса удж, уджӧн могмӧдан да социальнӧя доръян министерстволӧн Воркута карын тӧрасян да тӧждысян юкӧн
	Воркута карын тӧрасян да тӧждысян юкӧн
	Коми Республика, Воркута к., Паркдор ул., 32 к.
	Республикаса тӧдчанлуна Воркута кар сы ув мутасъясӧн

	3.
	Коми Республикаса удж, уджӧн могмӧдан да социальнӧя доръян министерстволӧн Ухта карын тӧрасян да тӧждысян юкӧн
	Ухта карын тӧрасян да тӧждысян юкӧн
	Коми Республика, Ухта к., Чибью ул., 
14 к.
	Республикаса тӧдчанлуна Ухта кар сы ув мутасъясӧн





Коми Республикаса Веськӧдлан котырлӧн
2015 во ӧшым тӧлысь 11 лунся 519 №-а шуӧм дорӧ
2 №-а СОДТӦД

Коми Республикаса Веськӧдлан котырлӧн
ӧткымын помшуӧмӧ пыртӧм вежсьӧмъяс
ЛЫДДЬӦГ

1. «Уджӧн могмӧдан канму службалӧн Коми Республикаса канму казённӧй учреждениеяслысь сикассӧ вежӧмӧн уджӧн могмӧдан канму службалысь Коми Республикаса канму учреждениеяс лӧсьӧдӧм да Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во рака тӧлысь 22 лунся 82 №-а шуӧмын:
2 пунктын «Коми Республикаса йӧзӧс уджӧн могмӧдан веськӧдланінлы» кывъяс вежны «Коми Республикаса удж, уджӧн могмӧдан да социальнӧя доръян министерстволы» кывъясӧн.
2. «УВИСТ-ОТ отраслькостса велӧдчан шӧрин» содтӧд уджсикасӧ велӧдан Коми Республикаса асшӧрлуна учреждение выль ног котыртӧм йылысь да Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2012 во ӧшым тӧлысь 11 лунся 538 №-а шуӧмын:
1) 4 пунктын «Коми Республикаса йӧзӧс уджӧн могмӧдан веськӧдланін» кывъяс вежны «Коми Республикаса удж, уджӧн могмӧдан да социальнӧя доръян министерство» кывъясӧн;
2) 5 пункт киритны.
3. «Олысьясӧс социальнӧя доръян юкӧнын Коми Республикаса ӧткымын канму учреждение выль ног котыртӧм да ӧткымын канму учреждениелы выль ним сетӧм йылысь» Коми Республикаса Веськӧдлан котырлӧн 2011 во сора тӧлысь 11 лунся 303 №-а шуӧмын:
1) 3 пунктын «Коми Республикаса йӧзлы отсӧг сетан агентство» кывъяс вежны «Коми Республикаса удж, уджӧн могмӧдан да социальнӧя доръян министерство» кывъясӧн;
2) 4 да 5 пунктъяс киритны.
4. «Йӧзӧс уджӧн могмӧдан канму службалӧн Коми Республикаса канму учреждениеяслысь сикассӧ вежӧмӧн йӧзӧс уджӧн могмӧдан канму службалысь Коми Республикаса канму казённӧй учреждениеяс лӧсьӧдӧм йылысь» Коми Республикаса Веськӧдлан котырлӧн 2010 во ӧшым тӧлысь 15 лунся 445 №-а шуӧмын:
2 пунктын «Коми Республикаса йӧзӧс уджӧн могмӧдан веськӧдланінлы» кывъяс вежны «Коми Республикаса удж, уджӧн могмӧдан да социальнӧя доръян министерстволы» кывъясӧн.
5. «Коми Республикаса олысьяслы отсӧг сетан ӧткымын канму учреждениелы выль ним сетӧм йылысь» Коми Республикаса Веськӧдлан котырлӧн 2009 во вӧльгым тӧлысь 3 лунся 312 №-а шуӧмын:
1) 2 пункт гижны тадзи:
«2. Урчитны, мый Коми Республикаса олысьяслы отсӧг сетан канму учреждениеясса учредитысьлысь уджсӧ да уджмогъяссӧ, кутшӧмъясӧс индӧма тайӧ шуӧмлӧн 1 пунктын, збыльмӧдӧ Коми Республикаса удж, уджӧн могмӧдан да социальнӧя доръян министерство.»;
2) 3 да 4 пунктъяс киритны.
6. Коми Республикаса Веськӧдлан котырлӧн 2005 во ӧшым тӧлысь 26 лунся 500-р №-а тшӧктӧмын:
1) 2 да 4 пунктъяс киритны;
2) 3 пунктын «Коми Республикаса йӧзлы отсӧг сетан агентстволы» кывъяс вежны «Коми Республикаса удж, уджӧн могмӧдан да социальнӧя доръян министерстволы» кывъясӧн.

Коми Республикаса Веськӧдлан котырлӧн
2015 во ӧшым тӧлысь 11 лунся 519 №-а шуӧм дорӧ
3 №-а СОДТӦД

Коми Республикаса Веськӧдлан котырлӧн вынтӧмӧн лыддян
ӧткымын шуӧм
ЛЫДДЬӦГ

1) «Коми Республикаса удж да йӧзӧс социальнӧя доръян министерство йылысь» Коми Республикаса Веськӧдлан котырлӧн 2014 во вӧльгым тӧлысь 6 лунся 429 №-а шуӧм;
2) «Коми Республикаса удж да йӧзӧс социальнӧя доръян министерство йылысь» Коми Республикаса Веськӧдлан котырлӧн 2014 во вӧльгым тӧлысь 6 лунся 429 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во йирым тӧлысь 2 лунся 441 №-а шуӧм;
3) «Коми Республикаса йӧзӧс уджӧн могмӧдӧмӧн веськӧдланін йылысь» Коми Республикаса Веськӧдлан котырлӧн 2012 во косму тӧлысь 5 лунся 128 №-а шуӧм;
4) «УВИСТ-ОТ отраслькостса велӧдчан шӧрин» содтӧд уджсикасӧ велӧдан Коми Республикаса асшӧрлуна учреждение выль ног котыртӧм йылысь да Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2012 во ӧшым тӧлысь 11 лунся 538 №-а шуӧм дорӧ содтӧдлӧн 2 пункт;
5) «Коми Республикаса йӧзӧс уджӧн могмӧдӧмӧн веськӧдланін йылысь» Коми Республикаса Веськӧдлан котырлӧн 2012 во косму тӧлысь 5 лунся 128 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во рака тӧлысь 14 лунся 67 №-а шуӧм;
6) «Коми Республикаса йӧзӧс уджӧн могмӧдӧмӧн веськӧдланін йылысь» Коми Республикаса Веськӧдлан котырлӧн 2012 во косму тӧлысь 5 лунся 128 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во ӧшым тӧлысь 3 лунся 459 №-а шуӧм;
7) «Коми Республикаса йӧзӧс уджӧн могмӧдӧмӧн веськӧдланін йылысь» Коми Республикаса Веськӧдлан котырлӧн 2012 во косму тӧлысь 5 лунся 128 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2014 во рака тӧлысь 24 лунся 112 №-а шуӧм;
8) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 14 лунся 451 №-а шуӧм дорӧ содтӧдлӧн 20 пункт;
9) «Коми Республикаса йӧзӧс уджӧн могмӧдӧмӧн веськӧдланін йылысь» Коми Республикаса Веськӧдлан котырлӧн 2012 во косму тӧлысь 5 лунся 128 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ӧшым тӧлысь 10 лунся 504 №-а шуӧм;
10) «Коми Республикаса йӧзӧс уджӧн могмӧдӧмӧн веськӧдланін йылысь» Коми Республикаса Веськӧдлан котырлӧн 2012 во косму тӧлысь 5 лунся 128 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во кӧч тӧлысь 7 лунся 390 №-а шуӧм.

